
Hysbysiad o Gynnig 
 

CYNGOR SIR Y FFLINT 
KILN LANE, YR HÔB 

GWAHARDD GYRRU (HEBLAW AM FYNEDIAD) 
GORCHYMYN 202- 

 
Mae Cyngor Sir y Fflint, dan adrannau 1, 2 ac 3 Deddf Rheoleiddio Traffig Ffyrdd 1984 

(“Deddf 1984”) a phob pŵer arall sy’n galluogi, ac ar ôl ymgynghori â Phrif Swyddog yr 

Heddlu, yn unol â Rhan III Atodlen 9 Deddf 1984, yn bwriadu gwneud y Gorchymyn a’i 

effaith fydd:-  

 

1) Gwahardd unrhyw gerbyd ar wahân i gerbydau sydd angen mynediad, a beicwyr, 

rhag mynd i mewn i Kiln Lane, yr Hôb, o’i chyffordd â’r A550 Ffordd Penarlâg, 

mewn cyfeiriad Dwyreiniol. 

 

Gellir gweld copi o’r Gorchymyn arfaethedig a map yn dangos y darnau o ffyrdd y mae’r 

Gorchymyn arfaethedig yn ymwneud â nhw a datganiad o resymau’r Cyngor dros gynnig 

gwneud y Gorchymyn yn,  arferol yn Llyfrgell, Sir y Fflint yn Cysylltu, Ffordd yr Iarll, Yr 

Wyddgrug, CH7 1AP, yn ystod oriau gwaith arferol neu fe gellir eu gweld ar ein gwefan yn 

www.siryfflint.gov.uk > Preswyl > Ffyrdd, Strydoedd a Theithio  > Gorchmynion Rheoleiddio 

Traffig neu gallwch wneud cais am gopi o’r dogfennau drwy anfon e-bost at 

Streetscene@flintshire.gov.uk neu drwy ffonio 01352701234. 

 

Gall unrhyw berson sy'n dymuno gwrthwynebu neu gyflwyno sylwadau ar y Gorchymyn 

arfaethedig wneud hynny’n ysgrifenedig, gan nodi'r rhesymau dros wrthwynebu, at y sawl a 

enwir isod erbyn dydd Gwener 21 Hydref 2022 gan ddyfynnu cyfeirnod KW/TRO/NW/KLH 

Dyddiedig y 30ed diwrnod o Medi 2022 

 

Katie Wilby 

Prif Swyddog (Gwasanaethau Stryd a Thrafnidiaeth), 

Neuadd y Sir, 

Yr Wyddgrug,  

Sir y Fflint. 

CH7 6NF. 

 

mailto:Streetscene@flintshire.gov.uk

GORCHYMYN  

(KILN LANE, YR HÔB)  

Katie Wilby, 

Prif Swyddog 

(Gwasanaethau Stryd a Chludiant), 

Neuadd y Sir, 

Yr Wyddgrug, 

Sir y Fflint, 

CH7 6NF 

 

 

 

 



GORCHYMYN  
(KILN LANE, YR HÔB)  

(GWAHARDD GYRRU) (AC EITHRIO MYNEDIAD)  
CYNGOR SIR Y FFLINT 202_  

 
Mae Cyngor Sir y Fflint, drwy arfer y pwerau a roddwyd iddo gan Adrannau 1, 2 a 3 

Deddf Rheoleiddio Traffig Ffyrdd 1984 ("Deddf 1984"), fel y'i diwygiwyd, a'r holl bwerau 

galluogi eraill a roddwyd iddo, ac ar ôl ymgynghori â Phrif Swyddog yr Heddlu yn unol â 

Rhan III Atodlen 9 Deddf 1984, drwy hyn yn gwneud y Gorchymyn canlynol: 

 

1. Ac eithrio fel a nodir yn Erthygl 2 y Gorchymyn hwn, ni chaiff unrhyw un achosi i 

unrhyw gerbyd deithio ar hyd y darn hwnnw o ffordd a nodir yng Ngholofn 1 

Atodlen y Gorchymyn hwn, ac eithrio mynediad, i’r cyfeiriad a nodir yng Ngholofn 

2 yr Atodlen honno. 

 

2. Ni fydd unrhyw beth yn Erthygl 1 y Gorchymyn hwn yn berthnasol a fydd yn atal 

unrhyw un rhag achosi i unrhyw gerbyd deithio ar hyd y darn o ffordd y cyfeirir ato 

yn yr Erthygl honno, os ydi’r cerbyd yn cael ei ddefnyddio:-  

a) I gael mynediad at eiddo cyfagos; 

b) Mewn argyfwng at ddibenion y Frigâd Dân, Ambiwlans neu Heddlu; 

c) Yn feic pedalau, nad yw’n gerbyd modur; 

d) Mewn cyswllt â- 

i) Cynnal, gwella neu ailadeiladu’r darn ffordd dan sylw; 

ii) Gosod, codi, addasu neu drwsio ar dir cyfagos i’r darn o ffordd a nodir, mewn 

perthynas ag unrhyw garthffos neu unrhyw brif gyflenwad, pibell neu gyfarpar 

ar gyfer cyflenwi nwy, dŵr neu drydan, neu unrhyw linell o unrhyw rwydwaith 

cyfathrebu electronig fel y’i diffinnir yn Neddf Cyfathrebiadau 2003; 

iii) Gweithrediadau adeiladu, diwydiannol neu ddymchwel; 

e) Mewn gwasanaeth awdurdod lleol, cwmni cyfleustodau cyhoeddus neu 

Asiantaeth yr Amgylchedd yn unol â phwerau neu ddyletswyddau statudol; 

f) Fel cerbyd i gael ei ddefnyddio at ddiben dosbarthu neu gasglu pecynnau post fel 

y’i diffinnir yn Adran 125 o Ddeddf Gwasanaethau Post 2000. 

 

3. Mae’r gwaharddiadau a’r cyfyngiadau a roddir gan y Gorchymyn hwn yn 

ychwanegol at, ac nid yn amhariad ar, unrhyw gyfyngiad neu ofyniad sy’n 

berthnasol dan unrhyw reoliadau a wnaed neu sy’n cael effaith fel pe baent 

wedi’u gwneud dan Ddeddf 1984, neu gan neu dan unrhyw ddeddfiad arall.   

 



4. Bydd Deddf Dehongli 1978 yn berthnasol ar gyfer dehongli’r Gorchymyn hwn 

 fel mae’n berthnasol ar gyfer dehongli Deddf Seneddol. 

 

5. Daw'r Gorchymyn hwn i rym ar XXXX a gellir cyfeirio ato fel Gorchymyn (Kiln 

Lane, Yr Hôb) (Gwahardd Gyrru) (Ac Eithrio Mynediad) Cyngor Sir y Fflint 202- 

 
                                                          ATODLEN 
 

Colofn 1 Colofn 2 

Kiln Lane, Yr Hôb I’r Dwyrain 

  
 

 
 
RHODDWYD SÊL GYFFREDIN              ) 

CYNGOR SIR Y FFLINT                          ) 

yn y fan hon                                              ) 

ar y xx diwrnod hwn o xxxxxxxxxxx 20--  ) 

ym mhresenoldeb:-                                  ) 

 

Y CADEIRYDD 

RHEOLWR Y GWASANAETHAU CYFREITHIOL  

 



 
 

CYNGOR SIR Y FFLINT 

(KILN LANE, YR HÔB)  

(GWAHARDD GYRRU) (HEBLAW AR GYFER MYNEDIAD 

GORCHYMYN 202- 

 

DATGANIAD O RESYMAU DROS ARGYMELL GWNEUD Y GORCHYMYN 
 
 
Yn dilyn cais llwyddiannus i Lywodraeth Cymru, mae Cyngor Sir y Fflint wedi llwyddo i gael 

cyllid i weithredu mesurau diogelwch sylweddol er mwyn mynd i’r afael â thagfeydd a 

gostwng cyflymder cerbydau a brofir ar hyd y llwybr i Ysgol Uwchradd Castell Alun. 

 
Cynigir cyflwyno Gwaharddiad Gyrru, Heblaw ar gyfer Mynediad ar Kiln Lane, yr Hôb, er 

mwyn lleihau llif y traffig ar y ffordd yma ac annog cerdded a beicio.  

Bydd lleihau’r tagfeydd o fudd i ddiogelwch y plant sy’n teithio i'r ysgol ac yn ôl adref a bydd 

hefyd yn gwella ansawdd yr aer ac ansawdd bywyd trigolion lleol. 

Mae’n ffurfio rhan hanfodol o’r cynllun Llwybrau Diogel mewn Cymunedau a ariennir gan 
Lywodraeth Cymru. 
 
Ceir manylion y cynigion yn yr Hysbysiad Cyhoeddus ac maent wedi’u cynnwys yn y 
Gorchymyn Drafft arfaethedig. 
 
Dyddiedig y 30fed diwrnod o Medi 2022 

 
Katie Wilby  
Prif Swyddog (Gwasanaethau Stryd a Thrafnidiaeth)  
Neuadd y Sir,  
Yr Wyddgrug,  
Sir y Fflint.  
CH7 6NR. 

1). All carriageway markings and signs have been
specified in accordance with The Traffic Signs
Regulations and General Directions 2016.

Driving Order.

